
 
 
 

 
 

 
 3تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 افغان جرمن آنلاین نمی باشد دهٔ نویسنده لزوماً نظر ی عق ،مسئوولیت متن و شکل بدوش نویسندۀ مضمون میباشد

 

 ۲۱/۰۵/۲۰۲۵         علامه رشاد بابا  سنیمی: مرحوم اکادکوالیل
 ۲۰۲۵بیا ټایپ کول: رحمت آریا، 

 

 د پاني پت قهرمان 
 لوی احمد شاه بابا 
 د خلکو په نظر کې 

 اکاډمیسین رشاد 
 ۱۳۷۰کابل 

 ( اتمه برخه)
 

د لوی احمد شاه بابا د زمانې بل ستر بزرگ او لوی ملا بې تمې او بې ریا عارف حضرت میا فقیرالله جلال آبادي ثم  

(.  میا صاحب له غازي بابا سره مکاتبه درلود. د میا فقیرالله د مکتوباتو اووپنځوسم  1هـ. ق. مړ( دئ )  ۱۱۹۵الشکارپوري )

 لیک د لوی احمد شاه بابا په عنوان لیکل سوی او په هغه کې دی بې تمې او بې ریا عارف، ده ته داسې خطاب کړی دی :  

»مطاع الاکمل والسلطان الاورع الاکرم الاعدل ملوک الاسلام، مکرم العلما والصلحا مؤسس اساس الکرم والکرما، ممهد  

اصول العدل ماطو، مصرالعطا، المنصوب لاعلاء کلمة الدین، معزالاسلام والمسلمین عمدة خواقین الزمان و صفوة سلاطین  

( موږ وینو چې میاصاحب رحمة الله علیه احمد شاه )د خپلې زمانې( د اسلام په پاچاهانو کې  2الدوران خلدالله ظلاله...« )

ډیر عادل او ډیر پرهیزگار بللی دئ او دایې هم ورته لیکلي دي چې ته د کلمې د لوړتیا له پاره پاچا کړی شوی یې، اسلام  

ې، ته یې د بخښښونو بارانونه اوروې تا د سخا تاداو او مسلمانانو په تا عزت موندلی دئ؛ ته یې چې علما او نیکان نازو

 ایښی دي...

 

د میا فقیرالله رحمة الله علیه  دا سر نامه ځکه ډېر ارزښت لري چې میا صاحب د خپلې زمانې لوی عارف او بې تمې بې 

 ریا بزرگ ؤ، زما په خیال دغه ستاینه د غوړه مالۍ له ککړتیا څخه پاکه ده او توزنه هیله یې سبب نه دئ. 

 
 د میا صاحب په باب ددۀ د زمانې سندي مؤرخ علیشیر قانع په تحفة الکرام کې داسې کښلي دي :   - 1

»حاجي فقیرالله  در این جا )شکارپور( مرجع انام می باشد و سلسله مشیخت را بافضای غایت رسانیده  الحق حالتی و فضیلت نیک دارد،  
در اوامر و نواهی بجد سعی دارد و بفیض ظاهر و باطن گروه معتقد را می نوازد.« په کندهار کې د میا فقیرالله رحمة الله علیه د طریقت  

هـ ق  ۱۲۲۴دا نېټه هـ. ق م( چلوله. )د ټایپ کوونکي یادونه : وروستنۍ نیټه په همدې ډول چاپ سوې ده  ۱۲۴فرح الدین آخوند )سلسله ملا  
 ( ده.

 دا مکتوب ټول په عربي ژبه دی.  - 2

میاصاحب رحمة الله علیه په یوه بل لیک کې زموږ لوی احمد شاه بابا ته د »اخص مظاهر اسماء آلهی مالک الملک ذی  

ل التفضیل صیغه ده او د لوی خدای )ج( د پاچهۍ،  ضالجلال و الاکرام« خطاب کړی دئ. دلته هم د »اخص« کلمه د اف

 (3جلال او اکرام مظهر یې په ډیره خاصه توگه سره احمد شاه بابا ښولی دئ. )

 

 

 

د لوی احمد شاه بابا د زمانې عالم او شاعر د گردي کڅ اوسـېـدونکی میا شرف الکوزی دده په ستاینه او د پاني پت د سوبې  

 په مبارکۍ کې یوه قصیده لري؛ ددغې قصیدې څو بیتونه دا دي :

 

 احمد شاهه! 

 اې چې بلبل د عطا تل په چمن ستا که چــــــــــــغـار 

 رب دې تل تل د جزا گل په لمن ستا که نـــــــــــثــار 

 وي همیش ستاسې د خواهش په مسیر خرڅ دې د لمر

 کښت دې دستورو وي تل ستاسې د آرزو په مــــــدار 

 څو فلک ملک و مـلک وي ته مـلک اوسه د ملــــک 

 نــــــگه از لطــف و عطایا شـــــــه په تا یـــوم قــرار 

 ســــتا دې رحمـــــت وي درب تل په حفاظـت په مـدد 

 ســـــــــتا د همـــــت برکــــــت تــنـدره د کــفـارو ددار 

 دا چـــــــــې اوس مړ د ظلم اور د تورې ستا شه په آب

 دا هـــــــــغه اور ؤ چې ټول هنــد یې وریتیده په شرار

 گـــــــــډ شه دهشت هسې وحشت د مرهټې په سپـــاه

 تــــــخت یې یو لور ته راکو هم هسې بل لور ته گولار 

 نــصرت و فـــــتح و ظفر دا چې په تیغ ستا کړه حکیم

 انــتــقام اخــــلي له قـــمقامــــــــه د صـمـصام په گــذار 

 فتح و نصرت چـــــــې په لاس ستا شه هزیمت شه غلیم

 مــنـهــزم هــم هــسې کفـــــار شو د گــــــــــنگا په کـنار 

 وایو تــــبــــریک د ظفر ستا په حـــضور ډېــر پــه ادب 

 عــــرضـــــوو ستا په جناب دا چې  دي تل اوســـه بهار

 افـــــــــــــتــخار ډیر له حده تیر شه په دې فتحـــه د قــام 

 انــتـــصار زیات کــــــــه د اسلام په تـــوره ستـــا کردگار 

 

 

هـ. ق. کال په    ۱۱۷۳هـ. ق( په    ۱۲۲۵  –  ۱۱۴۰د کابل مشهور بزرگ شیخ سعدالدین احمد کابلي بره کي رحمة الله علیه )

( ده هلته یو تفسیر کښلی دئ معدن الاسرار نومـېـږي؛ دی ددغه تفسیر په سریزه کې  4مدینه منوره زاد الله شرفها کې  ؤ، )

 لوی احمد شاه بابا رحمة الله علیه داسې ستایي : 

 

»شبې در زاویـۀ خمول خویش در شهر جمادی الثانی سنـۀ هجری یکهزارو و یکصدو هفتادو سه، سال سیزدهم از جلوس  

عین ناصر الاسلام والمسلیمن احمد شاه درانی ایده الله تعالی  دمیمنت مأنوس شهنشاه سکندر جاه، دین پناه، قاتل الکفرة والمبت

بجنود الغیبة و اعزو بالویة الادعیة و خلد ملکه بالفضل والامتنان و اید حمکه بالعدل والاحسان بجهة اربعین نشسته بودم. 

(5 ) 

باله   لیونی  به د پای منار  لیونی ؤ اوخلکو  شطحیات یې ویل او ددغو   –دا د هغه سعدالدین احمد وینا ده چې نهه کاله 

شطحیاتو له امله په کابل کې د لوی احمد شاه بابا په حکم بندی سوی هم ؤ، بیا چې د سید زیورالدین پای مناری رحمة الله  

دا ثنا او دعا یې    –(  6ه. ق شهید( د مشر زوی میر اکبر )رح( په شفاعت له بنده خوشې سو حجار ته ولاړ )  ۱۱۵۱علیه )

هغه وخت کړې ده چې له احمد شاهي قلمرو څخه ډېر لـېـرې په مدینة النبي )ص( کې د نفس په تزکیه بوخت ؤ اوچلي یې  

نه د لوی احمد شاه بابا د سیاست بـېـره ورسره وه او نه یې دده له احسانه څخه تمه درلوده : ځکه نو د سعدالدین    –گاللې  

 احمد غوندې مست عارف له خولې، له بـېـرې او تمې څخه پاکه ثنا او دعا د ډېر اهمیت وړ ده :  

 

 نور بیا 

 

 ...د لوی احمد شاه بابا د زمانې شاعر »رحمت داوي« کله چې

 

 

 ک لین  :قدرمنو لوستونکو! د ښاعلی رحمت آریا د آرشیف

 
حضرت شیخ سعدالدین احمد د »یکمرد بزرگ« د مؤلف په قول د څلور دیرشو او د »کمالات مولایي« د مؤلف په قول د شپږ دیرشو   -  4

 کتابونو مؤلف دی. زیارت یې د کابل په یحیی نومې کلي کې دی. ډېر خلک یې زیارت ته ورځي.  
 ع ۱۹۷۰مخ، د لاهور چاپ،  ۴و.گ. تفسیر معدن الاسرار،  -  5
 مخونه )زما د کتابتون خطي نسخه( ۶۲ – ۶۱ –  ۶۰ – ۵۹ – ۵۸و.گ. کمالات مولایي د امام الدین  »درویش« تألیف   -  6

